
BOLALARDA EMOTSIONAL 
INTELLEKTNI 
RIVOJLANTIRISHNING 
PEDAGOGIK-PSIXOLOGIK 
ASOSLARI
Sherdanova Farangiz Raxmat qizi
Termiz davlat pedagogika instituti
Maktabgacha ta’lim yo‘nalishi 1-kurs magistri

Annotatsiya: Ushbu maqolada bolalarda emotsional intellektni (EQ) rivojlantirishning pedagogik-psixologik asoslari 
tahlil qilingan. Unda emotsional intellektning nazariy tuzilishi, o‘z-o‘zini anglash, o‘z-o‘zini boshqarish, empatiya va ijti-
moiy ko‘nikmalarni shakllantirishning ilmiy-metodik shart-sharoitlari yoritib berilgan. Shuningdek, ta’lim-tarbiya jarayonida 
bolalarning hissiy barqarorligini ta’minlash va ularni barkamol shaxs etib tarbiyalash bo‘yicha amaliy tavsiyalar berilgan.

Kalit so‘zlar: emotsional intellekt, bolalar, pedagogik-psixologik asoslar, o‘z-o‘zini anglash, empatiya, o‘z-o‘zini boshqa-
rish, ta’lim-tarbiya.
Abstract: This article analyzes the pedagogical and psychological foundations of developing emotional intelligence (EQ) 
in children. It highlights the theoretical structure of emotional intelligence and the scientific-methodological conditions for 
forming self-awareness, self-regulation, empathy, and social skills. Furthermore, practical recommendations are provided 
on ensuring children’s emotional stability and raising them as well-rounded individuals within the educational process.

Key words: emotional intelligence, children, pedagogical and psychological foundations, self-awareness, empathy, 
self-regulation, education.
Аннотация: В статье проанализированы педагогико-психологические основы развития эмоционального интел-
лекта (EQ) у детей. В ней освещены теоретическая структура эмоционального интеллекта и научно-методические 
условия формирования самосознания, саморегуляции, эмпатии и социальных навыков. Также даны практические 
рекомендации по обеспечению эмоциональной стабильности детей и воспитанию их как гармонично развитых 
личностей в образовательном процессе.

Ключевые слова: эмоциональный интеллект, дети, педагогико-психологические основы, самосознание, эмпатия, 
саморегуляция, воспитание и обучение.

KIRISH
Bugungi kunda zamonaviy ta’lim jarayoniga rivojlangan chet mamlakatlar ta’lim texnologiyalari o‘rganilib, 

mamlakatimiz ta’lim tizimini yanada rivojlantirishga alohida e’tibor qaratilmoqda. Shunday ekan, mobil ilovalar 
va onlayn dasturlardan foydalanish eng muhim jihatlardan biri hisoblanadi. Mobil ilovalar va onlayn dastur-
lardan foydalanish bolalarning emotsional intellektini rivojlantirishda ijobiy natija beradigan zamonaviy usul
lardan biri hisoblanadi.

Davlatimiz rahbari tomonidan, ayniqsa, maktabgacha ta’lim tizimida alohida yangilanish va o‘zgarishlar 
amalga oshirilmoqda. “Qaysi sohani olmaylik, biz zamonaviy yetuk kadrlarni tarbiyalamasdan turib biron-bir 
o‘zgarishga, farovon hayotga erisha olmaymiz. Bunday kadrlarni, millatning sog‘lom genofondini tayyorlash, 
avvalo, maktabgacha ta’lim tizimidan boshlanadi”,1 deya ta’kidlaydi yurtboshimiz Sh. M. Mirziyoyev [1].

Prezidentimiz tomonidan maktabgacha ta’lim tizimini tubdan takomillashtirish borasida keng ko‘lamda 
amalga oshirilayotgan ishlar maktabgacha ta’lim yoshidagi bolalarni har tomonlama intellektual qobiliyatga ega 
bo‘lgan shaxslar bo‘lib yetishishining asosidir. Darhaqiqat, so‘nggi 5–6 yil ichida yurtimizda ta’lim sohasida, 
jumladan, maktabgacha ta’lim tizimida juda katta ishlar amalga oshirildi. Prezidentimiz tomonidan maktab-
gacha ta’lim tizimiga oid qabul qilingan quyidagi qaror va farmonlar fikrimiz dalilidir.

•	 Maktabgacha ta’lim tizimini tubdan takomillashtirish chora-tadbirlari to‘g‘risidagi PF–152-sonli2 qarori, 
2024-yil 30-sentabr; 

1	 https://president.uz/oz/lists/view/1162
2	 https://lex.uz/docs/-7128182?ONDATE=04.10.2024%2000#-7129516

•	 “O‘zbekiston Respublikasi Maktabgacha ta’lim vazirligi faoliyatini tashkil etish to‘g‘risida”gi PF-79-sonli3 
qarori, 2023-yil 26-may; 

•	 “Maktabgacha ta’lim tizimini boshqarishni takomillashtirish chora-tadbirlari to‘g‘risida”gi PQ–3955-sonli4 
qarori, 2018-yil 30-sentabr va boshqa o‘nlab qaror hamda farmonlar shular jumlasidandir. 

O‘zbekiston Respublikasining “Maktabgacha ta’limni 2030-yilgacha rivojlantirish konsepsiyasi”da ko‘rsatib 
o‘tilganidek, maktabgacha ta’lim bu ko‘p tomonlama, maqsadga yo‘naltirilgan, bolani ta’limning keyingi bosqichi 
- maktab ta’limiga tayyorlovchi, jismoniy, ruhiy, individual va yoshga doir rivojlanishini ta’minlovchi ta’lim va 
tarbiya jarayonidir.

Respublikamizda maktabgacha ta’lim sohasida me’yoriy-huquqiy bazani yanada takomillashtirish, ilg‘or 
xorijiy tajribalarni hisobga olgan holda ta’lim-tarbiya jarayonini tashkil qilishga qo‘yiladigan davlat talablarini 
qayta ko‘rib chiqish va maktabgacha ta’lim tashkilotlari faoliyatiga integratsiya qilish, maktabgacha yoshdagi 
bolalarni erta rivojlantirish sohasidagi ilmiy faoliyatni qo‘llab-quvvatlashga qaratilgan konseptual islohotlar 
amalga oshirilmoqda.

Hozirgi kunda mamlakatimizda maktabgacha ta’lim sohasiga alohida e’tibor qaratilib, bu borada keng 
ko‘lamli ishlar amalga oshirib borilmoqda. 2016-2020-yillar mobaynida sohada jadal sur’atlar bilan o‘sish hamda 
ulkan o‘zgarishlar yuz berdi. 2019-yil 8-mayda davlatimiz rahbarining “O‘zbekiston Respublikasi maktab
gacha ta’lim tizimini 2030-yilgacha rivojlantirish konsepsiyasini tasdiqlash to‘g‘risida”gi PQ-4312-sonli5 qarori 
tasdiqlandi va bu qarorning tub zamirida maktabgacha yoshdagi bolalarni har tomonlama uyg‘un rivojlantirish, 
maktab ta’limiga sifatli tayyorlash ko‘zda tutilgan [5; 11-b.].

Maktabgacha yoshdagi bolalarni mobil ilovalar va onlayn dasturlardan foydalanish asosida ularning emot-
sional intellektini rivojlantirishda, ma’naviy-axloqiy tarbiyalashda hamda maktab ta’limiga sifatli tayyorlashda 
maktabgacha ta’lim bo‘yicha samarali o‘quv rejasi va o‘qitish strategiyalarini ishlab chiqish bo‘yicha ilmiy 
tadqiqotlar olib borish muhim ahamiyat kasb etadi. Bu sohada zamonaviy talablarga javob beradigan ilg‘or 
pedagogik usul va uslublarni ishlab chiqish, mobil ilovalar va dasturlardan, o‘quv hamda o‘quv-metodik adabi-
yotlarning yangi avlodini yaratish va nashr etish ham g‘oyat dolzarb vazifadir.

MAVZUGA OID ADABIYOTLAR SHARHI
Jahon ta’limida bolalarning emotsional intellektini rivojlantirishda mobil ilovalar va onlayn dasturlardan 

foydalanish bo‘yicha bir qator tadqiqotchilar ilmiy izlanishlar olib borgan. Jumladan, P. Salovey va J. Mayer 
emotsional intellekt tushunchasini fanga kiritgan bo‘lsa, D. Goleman bu tushunchani ommalashtirib, uni shaxs 
muvaffaqiyatining muhim omili sifatida talqin etgan.

Bundan tashqari, L. S. Vigotskiy, J. Piaje, E. Erikson ham o‘z nazariyalari va tadqiqotlarida bolalarda emot-
sional intellektning rivojlanishi haqida ma’lumotlar keltirib o‘tgan.

Mustaqil Davlatlar Hamdo‘stligi (MDH) mamlakatlari olimlaridan G. S. Altshuller, A. V. Assovskaya, 
V.  A.  Borzova, V. M. Voskoboinikov, E. I. Ignatiev, A. G. Kovalev, A. I. Kopytin, I. E. Kokh, V. S. Kuzin, 
N. V. S. Leytex va boshqalar bolalarning emotsional intellektini rivojlantirish muhim ekanligi ustida tadqiqotlar 
olib borganlar.

Yurtimizda maktabgacha ta’lim tashkilotlari (MTT)da ta’lim-tarbiya jarayonini olib borishga oid tadqiqotlar 
yurtimiz olimlaridan Z. F. Azizova, F. P. Qodirova, D. J. Sharipova, Sh. Shodmonova, G. M. Nazarova, 
N. Sh. Abdullayeva, D. A. Abduraximova, D. G. Boboyeva, I. I. To‘ychiyeva, A. E. Xo‘jaqulov, G. E. Djanpeisova, 
Sh. X. Qodirova va boshqalar tomonidan olib borilgan.

E. G‘oziev, J. G‘. Yo‘ldoshev, A. Qodirov, M. Yusupov bolalar psixologiyasi bo‘yicha ilmiy izlanishlar olib 
borgan bo‘lsa, Sh. Ahmedova, N. Karimova, R. Baltayev zamonaviy dasturlar va ularning maktabgacha yosh-
dagi bolalar rivojlanishiga ta’siri haqida o‘z ilmiy ishlarini olib bormoqda.

Bugungi globallashuv, tezkor axborot almashinuvi va ijtimoiy munosabatlarning murakkablashuvi sharoitida 
shaxsning nafaqat intellektual salohiyati, balki emotsional yetukligi ham muhim ahamiyat kasb etmoqda. 
Zamonaviy ta’lim tizimi oldida turgan asosiy vazifalardan biri - jamiyatda muvaffaqiyatli faoliyat yurita oladigan, 
o‘z his-tuyg‘ularini boshqara biladigan, atrofdagilar bilan samarali muloqot qila oladigan shaxsni tarbiyalashdir.

Shu nuqtai nazardan, emotsional intellekt tushunchasi psixologiya va pedagogika fanlarida dolzarb 
tadqiqot obyektiga aylangan. Emotsional intellekt shaxsning o‘z his-tuyg‘ularini anglash, boshqarish, boshqa 
insonlarning emotsional holatini tushunish hamda ijtimoiy munosabatlarda to‘g‘ri qaror qabul qilish qobiliyatini 
ifodalaydi.

Mazkur ishda emotsional intellekt tushunchasining nazariy asoslari, uning psixologik va pedagogik mohi-
yati, tarkibiy qismlari hamda ta’lim jarayonidagi ahamiyati ilmiy jihatdan yoritiladi.

3	 https://lex.uz/ru/docs/-6476175?ONDATE=31.05.2023%2000#-6478934
4	 https://lex.uz/docs/-3923110?ONDATE=01.01.2024
5	 https://lex.uz/ru/docs/-4327235

TADQIQOT METODOLOGIYASI
Tadqiqotda tahliliy, qiyosiy va tizimli yondashuvlardan foydalanildi. Emotsional intellektni rivojlantirishga oid 

mahalliy va xorijiy ilmiy adabiyotlar, me’yoriy-huquqiy hujjatlar hamda pedagogik-psixologik manbalar o‘rganildi. 
Shuningdek, emotsional intellektni rivojlantirishda mobil ilovalar va onlayn dasturlarning pedagogik imkoni-
yatlari nazariy jihatdan tahlil qilinib, umumlashtirish va ilmiy xulosa chiqarish usullari qo‘llanildi. Bu mazmun 
maqoladagi nazariy tahlil va adabiyotlar sharhiga mos keladi.

TAHLIL VA NATIJALAR
Emotsiya - bu shaxsning ichki ruhiy holatini ifodalovchi, voqelik hodisalariga bo‘lgan subyektiv munosa-

batini aks ettiruvchi psixik jarayondir. Psixologik adabiyotlarda emotsiyalar quvonch, g‘azab, qo‘rquv, hayajon, 
iztirob kabi shakllarda namoyon bo‘lishi qayd etiladi.

Intellekt esa shaxsning bilish faoliyati, tafakkuri, muammolarni hal qilish, tahlil qilish va umumlashtirish 
qobiliyatini anglatadi. An’anaviy yondashuvlarda intellekt ko‘proq mantiqiy fikrlash va akademik yutuqlar bilan 
bog‘lab talqin qilingan.

Biroq XX asr oxirlariga kelib, faqat intellektual ko‘rsatkichlar shaxs muvaffaqiyatini to‘liq belgilab bera 
olmasligi ilmiy jihatdan asoslab berildi. Aynan shu ehtiyoj emotsional intellekt tushunchasining shakllanishiga 
zamin yaratdi.

Emotsional intellekt atamasi ilm-fanga ilk bor 1990-yilda amerikalik psixologlar P. Salovey va J. Mayer 
tomonidan kiritilgan. Ular emotsional intellektni shaxsning o‘z va boshqalarning emotsiyalarini anglash, farqlash 
va boshqarish qobiliyati sifatida izohlaganlar [62; 3].

Keyinchalik bu tushuncha Daniel Goleman tomonidan keng ommalashtirildi. Uning fikricha, inson hayotiy 
muvaffaqiyatining 80 foizi aynan emotsional intellekt bilan bog‘liq. Goleman emotsional intellektni quyidagi 
asosiy komponentlar orqali tushuntiradi:
•	 o‘z-o‘zini anglash; 
•	 o‘zini boshqarish; 
•	 motivatsiya; 
•	 empatiya; 
•	 ijtimoiy ko‘nikmalar. 

Pedagogik amaliyotda emotsional intellektni rivojlantirish quyidagi metodlar orqali amalga oshiriladi: rolli 
o‘yinlar, treninglar, muammoli vaziyatlar tahlili va refleksiya mashqlari.

Emotsional intellektni rivojlantirishga qaratilgan pedagogik yondashuvlar zamonaviy ta’limning muhim 
tarkibiy qismi bo‘lib, barkamol avlod tarbiyasida muhim o‘rin tutadi.

Zamonaviy jamiyatda raqamli texnologiyalarning jadal rivojlanishi ta’lim tizimining barcha bo‘g‘inlariga, 
xususan, maktabgacha ta’lim sohasiga ham chuqur kirib kelmoqda. Bugungi kunda bolalar juda erta yoshdan 
mobil qurilmalar, planshetlar va interaktiv dasturlar bilan muloqot qilishni boshlaydilar. Ushbu jarayon maktab-
gacha yoshdagi bolalarning nafaqat kognitiv, balki emotsional rivojlanishiga ham sezilarli ta’sir ko‘rsatmoqda.

Maktabgacha yosh - bolaning shaxs sifatida shakllanishida eng muhim davr bo‘lib, aynan shu bosqichda 
emotsional intellektning asosiy komponentlari: o‘z his-tuyg‘ularini anglash, boshqarish, empatiya va ijtimoiy 
muloqot ko‘nikmalari rivojlanadi. Shu sababli ushbu yosh davrida emotsional intellektni rivojlantirishda zamo
naviy pedagogik texnologiyalar, jumladan, mobil ilovalar va onlayn dasturlardan foydalanish masalasi dolzarb 
hisoblanadi [16; 8].

Raqamli ta’lim vositalari, xususan, mobil ilovalar va onlayn dasturlar maktabgacha yoshdagi bolalar uchun 
mo‘ljallangan interaktiv o‘yinlar, multimediali mashg‘ulotlar va vizual materiallar orqali emotsional tajribani boyi
tishga xizmat qiladi. Bunday vositalar bolalarning emotsiyalarni tanish, ularni ifodalash va boshqarish ko‘nik-
malarini shakllantirishda muhim ahamiyat kasb etadi. Ayniqsa, rang-barang tasvirlar, qahramonlar harakati 
va ovozli topshiriqlar orqali bolalarda his-tuyg‘ularni farqlash, ularni nomlash hamda vaziyatga mos ravishda 
munosabat bildirish qobiliyatlari rivojlanadi.

Bugungi kunda maktabgacha ta’lim amaliyotida emotsional intellektni rivojlantirishga qaratilgan bir qator 
mobil ilovalar va onlayn platformalar mavjud. Ushbu dasturlar orqali bolalar quvonch, g‘azab, qo‘rquv, hayajon 
kabi asosiy emotsiyalarni o‘rganish, tengdoshlari bilan muloqot qilish, nizoli vaziyatlarda to‘g‘ri qaror qabul 
qilishni mashq qiladilar. Natijada bolalarda empatiya, hamkorlik va ijtimoiy moslashuv ko‘nikmalari bosqichma-
bosqich shakllanadi.

Shu bilan birga, mobil ilovalar va onlayn dasturlardan foydalanish jarayoni pedagog va ota-onalar 
tomonidan puxta rejalashtirilgan hamda nazorat qilinishi lozim. Raqamli texnologiyalardan haddan tashqari 

yoki maqsadsiz foydalanish bolalarda passivlik, real muloqotning kamayishi hamda emotsional bog‘liqlikning 
sustlashishiga olib kelishi mumkin. Shu sababli raqamli ta’lim vositalarini an’anaviy pedagogik usullar bilan 
uyg‘unlashtirish muhim sanaladi.

Maktabgacha ta’lim muassasalarida mobil ilovalar va onlayn dasturlardan foydalanishda pedagoglarning 
kasbiy kompetensiyasi ham alohida ahamiyatga ega. Pedagoglar raqamli vositalarni tanlashda ularning bolalar 
yoshiga mosligi, emotsional rivojlanishga qaratilganligi va pedagogik samaradorligini inobatga olishlari zarur. 
Ota-onalar bilan hamkorlikda olib borilgan ishlar esa bolalarning emotsional intellektini rivojlantirish jarayonining 
uzluksizligini ta’minlaydi [25; 47].

Mobil ilovalar va onlayn dasturlardan foydalanish jarayonida bolalarning emotsional intellekti rivojlanishiga 
ta’sir etuvchi muhim omillardan biri - bu raqamli kontentning sifati va mazmunidir. Emotsional rivojlanishga 
yo‘naltirilgan ilovalar bolalarning yosh va psixologik xususiyatlarini hisobga olgan holda ishlab chiqilishi lozim. 
Jumladan, ilovalarda bolaning kundalik hayotida uchraydigan vaziyatlar modellashtirilishi, turli emotsional 
holatlar vizual va audial vositalar orqali ifodalanishi, shuningdek, bolani mustaqil fikrlashga va his-tuyg‘ularini 
ifodalashga undovchi topshiriqlar berilishi muhim hisoblanadi.

Raqamli ta’lim vositalari orqali emotsional intellektni rivojlantirish jarayonida o‘yin texnologiyalari alohida 
o‘rin tutadi. O‘yin shaklidagi mashg‘ulotlar bolalarda ijobiy emotsiyalarni uyg‘otib, ularning o‘rganishga bo‘lgan 
motivatsiyasini oshiradi. Interaktiv o‘yinlar orqali bolalar qahramonlarning emotsional holatini kuzatish, ularga 
hamdardlik bildirish va vaziyatga mos xatti-harakatlarni tanlashni o‘rganadilar. Bu esa empatiya va ijtimoiy 
muloqot ko‘nikmalarining shakllanishiga xizmat qiladi.

XULOSA VA TAKLIFLAR
Mazkur tadqiqot natijalari bolalarda emotsional intellektni rivojlantirish ularning shaxsiy, ijtimoiy va kommu-

nikativ kompetensiyalarini shakllantirishda muhim omil ekanligini ko‘rsatdi. Emotsional intellektning o‘z-o‘zini 
anglash, o‘zini boshqarish, empatiya va ijtimoiy ko‘nikmalar kabi tarkibiy qismlarini rivojlantirish bolalarning 
hissiy barqarorligi, ijtimoiy moslashuvi hamda ta’lim jarayonidagi faolligini oshirishga xizmat qiladi.

Tadqiqotda tahlil qilingan ilmiy manbalar va pedagogik yondashuvlar maktabgacha ta’lim jarayonida 
zamonaviy pedagogik texnologiyalar, xususan, mobil ilovalar va onlayn dasturlardan maqsadli foydalanish 
emotsional intellektni rivojlantirishning samarali vositalaridan biri ekanligini tasdiqlaydi. Shu bilan birga, raqamli 
vositalardan foydalanish pedagog va ota-onalar nazorati ostida, bolaning yosh hamda psixologik xususiyat-
lariga mos ravishda tashkil etilishi lozim. 

1.	 Maktabgacha ta’lim tashkilotlarida emotsional intellektni rivojlantirishga yo‘naltirilgan maxsus pedagogik 
dasturlar va mashg‘ulotlarni joriy etish. 

2.	 Pedagoglarning raqamli ta’lim vositalaridan foydalanish bo‘yicha kasbiy kompetensiyalarini muntazam 
oshirib borish. 

3.	 Mobil ilovalar va onlayn dasturlarni tanlashda ularning pedagogik samaradorligi, mazmuni va bolalarning 
yosh xususiyatlariga mosligiga alohida e’tibor qaratish. 

4.	 Emotsional intellektni rivojlantirish jarayonida ota-onalar va pedagoglar hamkorligini kuchaytirish hamda 
oilada ham emotsional tarbiyani qo‘llab-quvvatlash. 

Kelgusida emotsional intellektni rivojlantirishning samaradorligini eksperimental tadqiqotlar asosida baho-
lash va innovatsion pedagogik texnologiyalarni amaliyotga keng tatbiq etish maqsadga muvofiq hisoblanadi. 

Foydalanilgan adabiyotlar ro‘yxati:
1.	 Goleman, D. (1995). Emotional Intelligence: Why It Can Matter More Than IQ. New York: Bantam Books.
2.	 Mayer, J. D., Salovey, P., & Caruso, D. R. (2004). Emotional Intelligence: Theory, Findings, and Implications. Psycho-

logical Inquiry, 15(3), 197–215.
3.	 Bar-On, R. (2006). The Bar-On Model of Emotional-Social Intelligence (ESI). Psicothema, 18, 13-25.
4.	 Bradberry, T., & Greaves, J. (2009). Emotional Intelligence 2.0. San Diego: TalentSmart.
5.	 Vygotsky, L. S. (1978). Mind in Society: The Development of Higher Psychological Processes. Cambridge, MA: Har-

vard University Press.
6.	 Davlatov, U. (2021). Bolalar psixologiyasi va pedagogikasi. Toshkent: O‘qituvchi nashriyoti.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

